Դեկտեմբերի ֆլեշմոբի խնդիրների լուծումներ

Չորրորդ մակարդակ

1. 5×5 աղյուսակի (տե՛ս նկարը) յուրաքանչյուր վանդակում գրված է բնական թիվ։ Հայտնի է, որ բոլոր թվերի գումարը 200 է, իսկ ցանկացած 1×3 չափի ուղղանկյան մեջ գրված թվերի գումարը 23 է։ Ի՞նչ թիվ է գրված 5x5 աղյուսակի կենտրոնում։

Օրինակ

Սմբատ Պետրոսյան

Յուրաքանչյուր տողում ընտրենք երկու հատ 1x3 չափսի ուղղանկյուն՝ 1, 2, 3-րդ սյուներից և 3, 4, 5 –րդ սյուներից: Քանի որ բոլոր 1×3 չափի ուղղանկյան մեջ գրված թվերի գումարը 23 է, իսկ մենք ունենք 10 հատ նման ուղղանկյուն, ապա բոլոր այդպիսի ուղղանկյունների մեջ գրված թվերի գումարը կլինի 23*10=230։ Այս գումարում մեջտեղի սյունում գրված թվերը կմասնակցեն երկու անգամ, իսկ մնացած թվերը մեկական անգամ: Ըստ խնդրի պայմանի՝ աղյուսակում գրված բոլոր թվերի գումարը 200 է, հետևաբար՝230-200=30, որն էլ քառակուսու մեջտեղի տողում գրված թվերի գումարն է։ Որպեսզի բոլոր պայմանները բավարարվեն, անհրաժեշտ է, որ մեջտեղի տողում գրված բոլոր թվերն իրար հավասար լինեն։ Ստացվում է, որ քառակուսու կենտրոնում գրված թիվը 30։5=6 -ն է։

Ելենա Օհանյան

Պատասխան․ 6։

2. Յոթ տուփեր, որոնցից յուրաքանչյուրում կան մի քանի մետաղադրամներ, դասավորված են շրջանաձև (տե՛ս նկարը)։ Յուրաքանչյուր տուփի վրա գրված թիվը ցույց է տալիս, թե տուփում քանի մետաղադրամ կա: Յուրաքանչյուր քայլով թույլատրվում է մեկ մետաղադրամ տեղափոխել հարևան տուփ։ Ամենաքիչը քանի՞ քայլ հետո բոլոր տուփերում մետաղադրամների թիվը կհավասարվի։

Քանի որ յուրաքանչյուր տուփի վրա գրված թիվը ցույց է տալիս, թե տուփում քանի մետաղադրամ կա, ուստի այդ 7 տուփում միասին կար՝

20+10+18+6+17+5+15=91:

Քանի որ  տեղափոխությունների արդյունքում տուփերում մետաղադրամների թիվը պետք է հավասարվի, ուստի պետք է այնպես տեղափոխել, որ յուրաքանչյուր տուփում  լինի 91:7=13 մետաղադրամ։


Տուփերը համարակալենք՝

20 մետաղադրամ պարունակող տուփը՝ I

10 մետաղադրամ պարունակող տուփ`II

18 մետաղադրամ պարունակող տուփ`III

6 մետաղադրամ պարունակող տուփ`IV

17 մետաղադրամ պարունակող տուփ`V

5 մետաղադրամ պարունակող տուփ`VI

15 մետաղադրամ պարունակող տուփ`VII:


Նայենք I տուփը։  Որպեսզի I տուփում մնա  13 մետաղադրամ, պետք է տեղափոխության արդյունքում դրանից հանել 20-13=7  մետաղադրամ։ Քանի որ յուրաքանչյուր քայլով թույլատրվում է մեկ մետաղադրամ տեղափոխել հարևան տուփ, իսկ 7=3+4, ուստի  3 քայլով  I տուփից 3 մետաղադրամ կտեղափոխենք II տուփի մեջ, իսկ 4 քայլով I տուփից 4 մետաղադրամ կտեղափոխենք VII տուփ ։  
Արդյունքում՝  I տուփում կմնա 20-3-4=13 մետաղադրամ, II տուփում կդառան 10+3=13 մետաղադրամ, իսկ VII տուփում կդառնա 15+4=19 մետաղադրամ: Քանի որ 19-13=6, ուստի 6 քայլով  VII տուփից 6 մետաղադրամ կտեղափոխենք VI տուփ։ Արդյունքում՝  VII տուփում կմնա 19-6=13 մետաղադրամ, VI տուփում կդառան 5+6=11 մետաղադրամ։

Այժմ նայենք III տուփը։  Որպեսզի III տուփում մնա  13 մետաղադրամ, պետք է տեղափոխության արդյունքում դրանից հանել 18-13=5  մետաղադրամ։ Քանի որ յուրաքանչյուր քայլով թույլատրվում է մեկ մետաղադրամ տեղափոխել հարևան տուփ, ուստի  5 քայլով  III տուփից 5 մետաղադրամ կտեղափոխենք IV տուփ: Արդյունքում` III տուփում կմնա 18-5=13 մետաղադրամ, իսկ IV տուփում կդառնա 6+5=11 մետաղադրամ։

Այժմ նայենք V տուփը։  Որպեսզի այդ տուփում մնա  13 մետաղադրամ, պետք է տեղափոխության արդյունքում դրանից հանել 17-13=4 մետաղադրամ։ Քանի որ յուրաքանչյուր քայլով թույլատրվում է մեկ մետաղադրամ տեղափոխել հարևան տուփ, իսկ 4=2+2, ուստի  2 քայլով  V տուփից 2 մետաղադրամ կտեղափոխենք IV  տուփ, իսկ 2 քայլով V տուփից 2 մետաղադրամ VI տուփ։  Արդյունքում՝  
V տուփում կմնա 17-2-2=13 մետաղադրամ, VI  տուփում կդառնա 5+6+2=11+2=13 մետաղադրամ, իսկ IV տուփում կդառնա 6+5+2=11+2=13 մետաղադրամ։ 

Այսպիսով՝ 

I` 20-3-4=13

II`10+3=13

III`18-5=13

IV`6+5+2=13
V`17-2-2=13

VI`5+6+2=13

VII`15+4-6=13

  Այսպիսով՝ անհրաժեշտ է 3+4+6+5+2+2=22  քայլ։

Գրետա Բակունց
Պատասխան՝ 22:

3. Անին հաստատուն արագությամբ տնից վազում էր դպրոց։ Եթե ​​նա իր սկզբնական արագությունը մեծացներ 2մ/վ-ով, ​​ապա դպրոց կհասներ նախատեսվածից 2,5 անգամ ավելի շուտ: Քանի՞ անգամ շուտ կհասներ Անին դպրոց, եթե նա իր սկզբնական արագությունը մեծացներ 4մ/վ-ով։
Անիի սկզբնական արագությունը նշանակենք v-ով։ Եթե նա իր սկզբնական արագությունը մեծացրել է 2մ/վ-ով , ապա կլինի (v+2) մ/վ, և դպրոց հասել է նախատեսվածից 2,5 անգամ շուտ ,  ապա  [image: image2.png]vt2



= 2,5     =>  v=4/3  :
եթե նա սկզբում իր արագությունը մեծացներ  4մ/վ-ով, ապա դպրոց կհասներ  [image: image4.png]vtd



 անգամ շուտ ։

 -ի մեջ տեղադրենք   v=4/3 ,կստանանք   [image: image8.png]vtd

Սյուզի Հակոբյան

Պատասխան՝ 4:
4. Կղզիների խումբը բաղկացած է 𝑁 ⩾ 7 կղզիներից: Յուրաքանչյուր երկու կղզի, իրար միացված են՝ մեկից ոչ ավել կամուրջներով: Հայտնի է, որ ցանկացած կղզի է մտնում ոչ ավել, քան 5 կամուրջ: Եթե վերցնենք պատահական 7 կղզիներ, դրանց մեջ անպայման կգտնիվի 2 կղզի, որոնք միացված են կամուրջով: Ի՞նչպիսի մեծագույն արժեք կարող է ընդունել 𝑁-ը:

Խնդիրը լուծենք քայլ առ քայլ: Առաջին քայլում վերցնենք 6 կղզիներից բաղկացած խմբեր, այնպես, որ խմբի բոլոր կղզիները միացված են միմիանց կամուրջներով: 

Ինչի՞ 6 կղզիներից բաղկացած, քանի որ դա մաքսիմալ այն քանակն է, որ կամուրջներով կարելի է միացնել և յուրաքանչյուր կղզի մտնի ամենաշատը 5 կամուրջ: 

Իսկ ի՞նչի  ենք 6 խումբ վերցնում, քանի որ, եթե պատահական 7 կղզի վերցնենք պետք է դրանց մեջ լինի գոնե 2 կղզի, որ միացված լինեն կամուրջով: Այսինքն վատագույն դեպքում, երբ ամեն խմբից 1 կղզի վերցնենք, ուզած չուզած, այն 7-րդ կղզին պետք է լինի էլի խմբերից, իսկ յուրաքանչյուր խմբում ցանկացած երկու կղզի իրար միացված է կամուրջով: Ասվածից պարզ է դառնում որ խմբերի ամենաշատ քանակը կարող է լինել 6: Իսկ յուրաքանչյուր խմբի կղզիների քանակը ամենաշատը կարող է լինել 6: Այսինքն մենք նկարեցինք 36 կղզի, որ բավարարում է մեր խնդրի պայմաններին, և ցույց տվեցինք, որ օրինակ՝ արդեն 37 կղզու դեպքում այդ պայմանները կխախտվեն,  մասնավորապես՝ (եթե վերցնենք պատահական 7 կղզի, դրանց մեջ անպայման կգտնիվի 2 կղզի, որոնք միացված են կամուրջով) պայմանը:

Թաթուլ Շահնազարյան
Առանձնացնենք խնդրի պայմանները.
· կղզիների քանակը փոքր չէ 7-ից՝ 𝑁 ⩾ 7
· յուրաքանչյուր երկու կղզի իրար միացած են մեկից ոչ ավելի կամրջով, այսինքն՝ կամ միացված են մեկ կամրջով, կամ միացված չեն
· ցանկացած կղզի է մտնում ոչ ավել, քան 5 կամուրջ
· պատահական 7 կղզիների մեջ անպայման կգտնիվի 2 կղզի, որոնք միացված են կամուրջով:
Ստուգենք, որ վերևում նկարված 36 կղզիները բավարարում են խնդրի պայմաններին: 

· 36 > 7
· յուրաքանչյուր երկու կղզի իրար միացված են մեկ կամրջով՝ նույն խմբին պատկանող կղզիները, կամ միացված չեն՝ տարբեր խմբերի պատկանող կղզիները
· ցանկացած կղզի մտնում է 5 կամուրջ
· ինչպես էլ ընտրենք յոթ կղզի նրանց մեջ կգտնվեն նույն խմբին պատկանող գոնե 2 կղզի, որոնք էլ միացած են կամրջով:
Ապացուցենք, որ խմբում չեն կարող լինել իրար չմիացած որևէ երկու կղզի: Եթե որևէ խմբում այդպիսի երկու կղզի լինի, մյուս խմբերից էլ կվերցնենք մեկական կղզի և կունենանք յոթ կղզի որոնցից ոչ մի երկուսը իրար միացած չեն, ինչը կհակասի խնդրի չորրորդ պայմանին:
Հիմա ցույց տանք, որ խմբում չի կարող լինել յոթերորդ կղզին: Եթե այդ կղզին միացած լինի խմբի որևէ կղզու հետ, ապա վերջին կղզի կմտնի 6 կամուրջ, ինչը կհակասի խնդրի երրորդ պայմանին: Այսպիսով, խմբերում բոլոր կղզիները մեկական կամրջով միացած են միմյանց հետ և խմբում կղզիների քանակը չի կարող վեցից ավելի լինել:
Հիմա քննարկենք 37-րդ կղզու հարցը: Վերևում տեսանք, որ այն չի կարող միացված լինել որևէ խմբի որևէ կղզու հետ, այսինքն 37-րդ կղզին խմբերից ոչ մեկի հետ միացված չէ: Այդ դեպքում յուրաքանչյուր խմբից կընտրենք մեկական կղզի, որոնք էլ 37-րդ կղզու հետ կկազմեն այնպիսի յոթնյակ, որ կղզիներից ոչ մի երկուսը իրար միացած չեն:
Գևորգ Հակոբյան

Պատասխան՝ 36: 

5. Մի քաղաքում կար երեք հուշարձան։ Մի անգամ այս քաղաք եկավ 42 զբոսաշրջիկներից կազմված խումբ։ Նրանցից յուրաքանչյուրը հուշարձանի մոտ լուսանկարվել էր մեկից ոչ ավել անգամ։ Երբ նայեցին իրենց լուսանկարները պարզվեց, որ ցանկացած երկու զբոսաշրջիկների մոտ կար 3 հուշարձաններից էլ մեկական լուսանկար։ Ամենաքիչը քանի՞ լուսանկար կարող էին անել բոլոր զբոսաշրջիկները միասին։
Սկզբում համարակալենք այդ երեք հուշարձանները։ Նկատենք, որ առաջին հուշարձանի նկարը բացակայում է ոչ ավել քան մեկ զբոսաշրջիկի մոտ, դրա համար առաջին հուշարձանի մոտ եղել է ոչ պակաս քան 41 լուսանկար։ Նման դատողությամբ եղել է նաև երկրորդ և երրորդ հուշարձանների մոտ, ուրեմն ամենաքիչը եղել է 41x3 =123 լուսանկար  ։
Լրացում։ Հնարավոր է, որ մեկ զբոսաշրջիկ ոչ մի հուշարձանի մոտ նկարված չլինի, իսկ մյուսներից յուրաքանչյուրը բոլոր երեք հուշարձանների նկարներն էլ ունենան և նորից ամենաքիչը 123 լուսանկար ունենալով բավարարում է խնդրի պայմանին ։

Սյուզի Հակոբյան
Պատասխան՝ 123:
6. Անին ունի 25 դասընկեր։ Ծննդյան օրը Անիի մայրը գնեց 200 քաղցրավենիք և խնդրեց, որ Անին բաժանի իր դասընկերներին այնպես, որ դասընկերներից ցանկացած 16-ը ունենան ընդհանուր առմամբ առնվազն 100 քաղցրավենիք: Ամենաշատը քանի՞ քաղցրավենիք կարող է ուտել Անին ՝ կատարելով մոր խնդրանքը:

Որպեսզի դասընկերներից ցանկացած 16-ը ընդհանուր առմամբ ունենան 100 քաղցրավենիք, պետք է քաղցրավենիքները բաժանվեն հնարավորինս հավասարաչափ: 100 /16 =6,25  : Այսինքն երեխաների մի մասը կստանա 6- ական, մի մասը 7- ական քաղցրավենիք: 16 * 6 = 96 : Այսինքն ամենաշատը 12 երեխա կարող է ստանա   6 թղվացքաբլիթ, իսկ մնացածը 7 հատ: Եվ, որպեսզի  ցանկացած 16 երեխա ստանա առնվազն 100 թղվածքաբլիթ, և մաքսիմալ շատ մնա իրեն, Անին պետք է 12 երեխայի տա 6- ական թղվածքաբլիթ, 13 երեխայի տա 7- ական թղվացքաբլիթ: Այդ բաժանման ընդացքում Անին կբաժանի  12*6 + 13*7 = 163 թղվացքաբլիթ: Որից հետո Անին կարող է ուտել՝  200 – 163 = 37 թղվացքաբլիթ:

Թաթուլ Շահնազարյան

Ունենք, որ 16 դասընկեր 100 քաղցրավենիք պիտի ստանա: Դա նշանում է,որ եթե հավասար քանակով բաշխելու լինենք, յուրաքանչյուրին բաժին կընկնի 100/16=6 1/4 հատ, այսինքն որոշներին կհասնի 6 հատ, որոշներին 7 հատ: Այսինքն կստացվի,որ ամենաշատը 12 դասընկեր կստանա 6 քաղցրավենիք, մնացածը 7: Քանի որ ցանկացած 16-ը պիտի ստանան առնվազն 100 քացրավենիք, իրեն էլ պիտի շատ մնա, ապա նա 12-ին կտա 6-ական, իսկ 13-ին 7-ական քաղցրավենիք ու կունենանք՝ 12x6+13x7=163  

200-163=37 

Արշակ Մարտիրոսյան

Պատասխան՝ 37:
7. Խանութում վաճառվում է իրարից տարբեր 9 ականջակալ, 13 համակարգչային մկնիկ և 5 ստեղնաշար։Բացի այդ, կան նաև «ստեղնաշարի և մկնիկի» 4 հավաքածու և «ականջակալի և մկնիկի» 5 հավաքածու։ Քանի՞ եղանակով կարելի է գնել երեք ապրանք՝ ականջակալ, ստեղնաշար և մկնիկ:

3 տարբերակ դիտարկենք՝

Եթե գնենք «ստեղնաշարի և մկնիկի» հավաքածու, ականջակալ, ուրեմն կունենանք 4x9=36 եղանակ

Եթե գնենք «ականջակալի և մկնիկի» հավաքածու, ստեղնաշար, ուրեմն կունենանք 5x5=25եղանակ

Եթե ոչ մի հավաքածուից չօգտվենք ու գնենք առանձին, ապա կլինի՝ 9x13x5=585 տարբերակ

585+36+25=646եղանակ

Արշակ Մարտիրոսյան
Պատասխան՝ 646:
8. 3×3 շախմատի տախտակի վրա շարված են 2 սև և 2 սպիտակ ձիեր՝ ինչպես պատկերված է նկարի ձախ մասում: Յուրաքանչյուր քայլի թույլատրվում է ընտրել որևէ ձի և տեղափոխել ձիու քայլով: Ընդ որում, ոչ մի պահի 2 ձի չպետք է լինեն նույն դաշտում: Հնարավո՞ր է արդյոք որոշակի քանակությամբ քայլերից հետո ձիերը շարվեն այնպես, ինչպես պատկերված է նկարի աջ մասում:

Համարակալենք տախտակի վանդակները (թե ինչու հենց այս կերպ, կհասկանք մի փոքր ուշ): Դիտարկենք գրաֆ, որի գագաթները տախտակիվանդակներն  են, իսկ 2 գագաթ միացնենք կողով, եթե շախմատի ձին կարող է մի քայլով մի վանդակից հասնել մյուսը: Այդ դեպքում մենք կունենանք հետևյալ պատկերը. 

1−2−3−4−5−6−7−8−1   9 գագաթը (արդեն պարզ է, թե ինչու գագաթները համարակալեցինք հենց այս կերպ):

Երկրորդ  նկարում բեկյալի ներսում պատկերված է ձիերի սկզբնական դասավորվածությունը, իսկ դրսում՝ վերջնական դասավորվածությունը:

Այս սխեմատիկ պատկերի համաձայն՝ յուրաքանչյուր քայլի պետք է ընտրենք որևէ շրջան (սև կամ սպիտակ) և տեղափոխենք հարևան ազատ գագաթ: Ինչպես տեսնում ենք, սկզբնական դասավորվածությունում սև շրջանները գտնվում են իրար կողք, իսկ վերջնականում՝ նրանց միջև կա սպիտակ շրջան: Բայց թույլատրելի քայլերի օգնությամբ հնարավոր չէ նրանց միջև տեղավորել սպիտակ շրջան, հետևաբար քայլերի հերթականությամբ հնարավոր չէ ստանալ վերջնական դասավորվածությունը:
Սյուզի Հակոբյան

Համարակալենք 3×3 շախմատի տախտակը հետևյալ կերպ

	1
	4
	7

	2
	5
	8

	3
	6
	9



Ու քանի որ  խաղաքարերը շարժվում են ձիու քայլով, ապա նրանց հետագիծը կունենա այսպիսի տեսք․

Այսպիսով բոլոր չորս խաղաքարերի հետագծերը համընկնում են, անկախ դրանց սկզբնական դիրքից։ Ակնհայտ է դառնում, որ խաղաքարերը ձիու քայլ կատարելիս շարժվում են փակ բեկյալով՝ հաջորդելով մեկը մյուսին, հետևաբար խաղաքարերի հերթականությունը չի կարող փոփոխվել։ 

Խնդրի պահանջը հնարավոր չէ իրականացնել․ լիարժեք համոզվելու համար տեղադրեքն խաղաքարերը ըստ նկար 1․-ի՝

Ինչպես տեսնում ենք վերջին երկու դասավորությունների դեպքում դրանց լուծումները տարբեր են։
Այսպիսով, հնարավոր չէ առաջին դիրքում գտնվող (ձախ նկար) որոշակի քանակությամբ քայլերից հետո ձիերը շարժվեն այնպես, ինչպես պատկերված է նկարի աջ մասում։

Լուսինե Ներսեսյան

Պատասխան՝ հնարավոր չէ։

9. Արամը գյուղում ունի ուղղանկյան տեսք ունեցող մի տնակ, որի չափերն են՝ 4մ x 6մ: Նա իր շանը 10մ երկարությամբ պարանով կապեց տան անկյունից ։ Հողամասի որքա՞ն մակերեսն է հասանելի շանը:

Եթե շանը կապենք A կետում, շունը կպտտվի մեծ շրջանագծի EGF սեկտորով, միջին շրջանագծի EBC սեկտորով և փոքր շրջանագծի CDF սեկտորով:

EGF սեկտորի մակերեսը կլինի [image: image13.png]


= 75π

EBC սեկտորի մակերեսը կլինի [image: image15.png]


= 9π

CDF սեկտորի մակերեսը կլինի [image: image17.png]


= 4π 

 Շանը հասանելի մակերեսը լ;ինի 88π:
Մենուա Հարությունյան

Դիցուք շունը կապված է Օ կետից:

[image: image37.png]5 & &

Այդ դեպքում շանը հասանելի կլինի  10 մ շառավղով շրջանի   [image: image19.png]3



  մասը,  4մ շառավղով շրջանի  [image: image21.png]P ey



   մասը,   6մ  շառավղով  շրջանի  [image: image23.png]1



  մասը: Հաշվենք և գումարենք այդ մակերեսները կստանանք՝
[image: image24.png]3 1 1
Z-"-100+Z-"-16+E-"-36:75"+4"+9":88"




Թաթուլ Շահնազարյան

Պատասխան՝ [image: image26.png]88m



:
10. Ամենաշատը քանի՞ գագաթ կարող է ունենալ ուռուցիկ բազմանկյունը, եթե այդ գագաթները ընկած են խորանարդի մակերևույթի վրա, բայց ինքը՝ բազմանկյունը, ընկած չէ խորանարդի որևէ նիստի վրա:

Մինչ ուռուցիկ բազմանկյան կառուցումը, նախ կառուցենք այնպիսի հատույթ, որն հատի խորանարդի բոլոր նիստերը, տես ստորև նկարի AFEDCB բազմանկյունը:

[image: image38.png]



Այժմ կառուցենք որոնելի ուռուցիկ բազմանկյունը, որի գագաթները ընկած են խորանարդի մակերևույթի վրա: AFEDCB  բազմանկյան յուրաքանչյուր կողմի վրա վերցնենք երկուական կետեր՝ B1,B2,B3,B4,B5,B6,B7,B8,B9,B10,B11,B12 և հերթով միացնենք իրար, տես նկարը/ նշել եմ կարմիր գոյնով/: Այդ բազմանկյունն կլինի որոնելի բազմանկյունը, որը խորանարդի յուրաքանչյուր նիստի վրա  կունենա երկու գագաթ՝ B1,B2,B3,B4,B5,B6,B7,B8,B9,B10,B11,B12
[image: image39.png]®

Լիանա Հակոբյան
Լուծումը տե՛ս անիմացիայի տեսքով։ 

Լուսինե Ներսեսյան 
Պատասխան՝ 12:

